
	AORŌK KŪREET KO
Bōk kūreet ko remman ilo kilaaj ko rebben ãinwōt juon jodikdik ilo high jikuul ej aorōk ilo an juon kallōj kããlōt ñan kadeloñ eok ak jaab. Kūreet ko remman rej kwalok ke ajri eo nejum ej melele kobban katak ko im ej bojak ñan buñtōn eo tokãlik, meñe emaroñ jemejta eo tokãlik, kilaaj eo tokãlik, kallōj, ak jikuun in kaminene jerbal ãlikin high jikuul.
Kwaloke naan in rōjañ kein emen ñan jodikdik eo nejum:
· Karōki men ko. Kōjerbal juon bok in planner ak kōlōnta ñan rekooti katak ko im teej ko. Likit peba ko rej etoto ilowaan juon boultōr ak baintōr ñan kōjparok jen am jerwaani.
· Bōk jipañ. Kajjitōk ippãn rikaki ro am, ro ilo kilaaj eo am, pãrōn ro, ro jeim im jatim ñan jipañ ñe kwōjjab melele juon men.
· Jijōt maantata im iolap. Rijikuul ro rej jijōt imaan im iolapen kilaaj ruum emōj loe ke rej bōk joñan jikoor ko reutiejlok ilo teej ko. 
· Aitōl ro mōttam eo elap aer kate er ilo jikuul. Etale ko rej kwalok bwe kūreet ko remman (im nana) rekapopo, innem kwōj aikuj kããlōt jimwe wōn ro kwon aitōl er.
	
	
	JÃÃN EO EJJELOK WŌNÃÃN—EJ JUON MEN EMAROÑ TŌPRAK!
Wōnããn kallōj im kaminene jerbal ekoba tuwijen, wōnããn jerbal ko, bok ko, wōnããn mour, im ialan bokto bōktak. Bōtaab, ãlikin kobaiki jããn in jipañ jen grant, enañin aolep rijikuul ro rej kōllã wōt emaroñ 60 bōkjããn in wōnããn eo emōj kareelel kake ilo juon kallōj eo emen‑iiō aitoken. 
Jããn in jipañ ekoba jããn ko ejjelok wōnããn jen grant ko an federal im state eo, scholarship ko, jerbal ko an work‑study, im būrokraam eo an College Bound. Enañin aolep rijikuul ro rej bōk jet jããn in jipañ ñan kōllã wōnããn aer jikuul. Ejjab ãinwōt loon ko, grant ko im scholarship ko rejjab aikuj kōllã tokãlik ñan kōrrool jããn ko ñe juon rijikuul etōprak an kadedelok kooj in kilaaj ko an. 
Wãween & Nããt Aikuj Kanne Ñan Jããn in Jipañ?
Ñan scholarship ko, kwomaroñ jipañ ajri eo nejum jinoe kappok kiō. Ñan jããn in jipañ ko jen kien eo an federal ak state, jikin eo kwon jinoe mokta ie ej FAFSA ak WASFA ilo Oktoba in iiō in senior (kilaaj joñoul ruo) eo an ajri eo nejum ilo high jikuul.
	FAFSA ej jutak kōn Free Application for Federal Student Aid Rijikuul ro ej aikuj wōr aer Nōmba in Jojal Jikiuriti ak juon kaat eo ej kamool an wōr mãlim ñan jokwe lal eo ñan kanne ñan FAFSA. 
Baj lōmnak ñe ajri eo nejum ejjelok an Nōmba in Jojal Jikiuriti. Ilo wãween in, ajri eo nejum emaroñ kanne ñan Washington Application for State Financial Aid (WASFA) eo ekããl ñan kōiie ñan Washington College Grant eo. Etal ñan wsac.wa.gov/wasfa ñan melele ko relaplok. 
Juon armej ej aikuj kadedelok an kanne WASFA ñe ejjelok peba in kamool aer deloñ tok lal in ak jab kōiie ñan bōk jããn in jipañ jen federal kōn jekjek eo rej pãd ie ilo juon lal.
Jikin jipañ eo emmantata ñan baamle ko im rijikuul ro ej gearup.wa.gov, ijo kwōmaroñ jelã elaplok kōn būrokraam ko an jããn in jipañ ko an state eo rebuñbuñ tata, ainwōt Washington Grant, Būrokraam eo an College Bound, im būrokraam eo an Passport to Careers ñan jodikdik ro rej pãd ilo foster ak iumwin kien. Ñe kwōj kōnaan etal ñan kallōj, kwōj jokwe ilo state eo ejimwe! Washington ej nōmba juon ilo lal eo kōn rijikuul ro rej bōk jããn in jipañ ko an rijikuul in kallōj ro rejañin diwōjlok.

KWAR KE JELÃ?
Kūreet ko im katak ko rebben ak "relap jen joñan" elaplok bōnbōnier ilo iien etale ko ñan deloñe rijikuul ñan kallōj jen jikoor in teej ko ekkã bōki.

	NIKNIK PÃD ILO JIKUUL EWŌR BŌNBŌNIN
	
	Ñe rijikuul ro rej kōkmanmanlok joñan aer pãd jikuul, renaaj kōkmanmanlok maroñ ko aer ilo katak ko im maroñ eo ñan kadiwōjlok. Ta kwōmaroñ kōmmane:
· Kanooj niknik, mōkaj ñan iien pãd ilo jikuul. Rōjañ jodikdik eo nejum bwe en bōk konaan ilo jikuul ippãn juon club ak makūtkūt.
· Kōmmane im loore juon iminene eo epidodo ñan loore (mōkaj awa in kiki, jerak ilo jejjōtin iien, bar jet) eo enaaj jipañ jodikdik eo nejum ejaake iminene eo ñan pãd jikuul jejjōtin‑iienk.
· Kōnono ippãer kōn wūn eo etke etal ñan jikuul aolep raan ej aorōk ijellokin wōt ñe relukun nañinmej. Ñe jodikdik eo nejum ej makoko in etal in jikuul, pukōt ta etke im jerbal ippãn rikaki, ritōl eo an jikuul eo, ak juon eo ej jerbal ãlikin‑jikuul ñan kaitoklimoin ajri eo bwe en mōnōnō in pãd jikuul.
· Enaan tok ñe kwōj pãd ilo juon wãween eo eben (waanjoñak, ialan bokto bōktak, ejjab jokane jikin jokwe, jako am jerbal, abañ ko an ãjmour) eo ekōmman an ben ñan bōk ajri eo nejum ñan jikuul. Pãrōn ro jet, rikake eo an ajri eo nejum, prinjipōl eo, jojal wōōkōr, nōōj eo an jikuul, rijerbal ro an ãlikin jikuul, ak doulul ko an jukjukin pãd eo emaroñ jipañ madmōde abañ ko ak koneek e eok ñan jipañ ko kwōj aikuji.

	Rijikuul ro rej ejakoko elaplok jen joñoul bōkjããn (ak ruo wōt raan aolep allōñ) in raan in jikuul ko ilo juon iiō emōj kōtmãn bwe ekauwōtata joñan an ejakoko. Rijikuul ro rej jako jen jikuul kōn elōñ kain wūn ko: nañinmej, iien loelok taktō, bekããjen ko, ak ko jen kilaaj kōnke ejjelok itoklimo ak tōprak. Ejakoko ko remaroñ kalikkar an juon rijikuul diklok an itoklimo ilo jikuul, eñtaan ilo katak ko, iion ro rej lãj ñan e, ak jelmae abañ ko jet remaroñ kauwōtata. Jekdoon ta wūn eo, walok ko remool. Iien eo juon freshmen (kilaaj ruwatimjuon) ej jolok joñoul bōkjããn in raan in jikuul, joñan wawa eo an ñan maroñ kadiwōjlok emōj an wōtlok eñoul bōkjããn.
	
	

	LAAJRAK KO AN RIJIKUUL EO ÑAN KŌMMANI
· Jinoe juon portfolio eo ej kwalok kōn jerbal ko am im laajrake kawiniin ko am, honor ko, jerbal ko kwōj bōk kōllã ak bōk konaam jipañ ie, im makūtkūt ko an jikuul rejenolok jen katak ko. Beddo kōkããl e aolepen high jikuul. 
· Kōnono kōn kilaaj ko an iiō in lal ippãn baamle eo am ak kaunjelōr in tōl eo. Lukun lale bwe kwōn bōk kilaaj ko rebben.
· Ñe juon abañ ej walok, kajjitōk jipañ. Ñe ewōr abañ ilo juon kilaaj, kōnono ippãn juon rikaki ak kaunjelōr eo an jikuul eo kōn kain rōt tutōr ak jipañ ko jet rebellok ñan kobalok ie.
· Kōmmane juon am akkaun im profile ilo thewashboard.org.
· Dãpij wōt iminene ko ekkã kōmmani kajojo raan, ãinwōt kadedelok homework im kōlap iien kakkije in boñ. 
· Bōk konaam. Kajeoñ makūtkūt ko ãinwōt kukure ko, kien eo an jikuul, ak club ko.
· Kajjitōk jipañ jen baamle eo am, rikaki ro, kaunjelōr in tōl eo, ak juon rūtto eo ej kea ñe kwōj jolok jikuul kōnke ejjab jokane am pãd, ewōr abañ ko ilo kilaaj, ak kōn wūn ko jet. 
	
	
	RUBWE INNOÑ BAJJŌK KO
INNOÑ BAJJŌK: Jããn in jipañ ko rej wōt jããn in loon wōt. 
ILO MOOL: Ewōr kain jããn in jipañ ko rijikuul ro rejjab aikuj kōllã tokãlik ñan kōrrooli. Men kein rekoba:
Jããn in scholarship! Lale thewashboard.org. Ej juon kein jipañ onlain ejjelok wōnããn. Kōmmane juon profile & jino kappok. Men in ej ñan armej ro wōt rej jokwe ilo State eo an Washington im ejjelok menin kareelel ko renej pãd ie.
Grant ko. Men kein ekkã aer lelok ñan rijikuul ro eo baamle ko aer remaroñ jabwe jããn ñan kōllãiki kallōj. Remaroñ itok jen kien ko an federal, state ak kallōj ko. 
Katak Jerbal. Ijjelokin an kajju bōk jããn, ej bōk ilo an jerbal. Jerbal ko an work‑study emaroñ ilowaan ak nabōjin kããmpōj eo. Jerbal ko an work‑study ej aikuj lap lok ñan 19 awa kajojo wiik im jet iien ej kōllã juon rijikuul elaplok jen joñan diktata ilo joñan kōllã eo emōj karōke jen kien.

	LAAJRAK EO AN BAAMLE EO ÑAN KŌMMANI 
· Kōnnaan kōn kilaaj ko an iiō in lal. Jelã elaplok kōn kilaaj ko an high jikuul kallōj ko rej pukōt ñan lali.
· Niknik am etali jerbal ko an jikuul. Ñe ewōr abañ ko ippãn ajri eo nejum ilo juon kilaaj, rōjañ er bwe ren kobalok ilo iien katak ko ak makūtkūt ko an tutōr ak katakin.
· Jipañ jodikdik eo nejum kōmmane juon akkaun im profile ilo thewashboard.org.
· Kōnono kōn aorōkin niknik lok ñan jikuul kajojo raan; kōmmane bwe men eo in emōj kōtmãne ñan loore.
· Jipañ ajri eo nejum bwe en dãpij iminene ko kajojo raan, ãinwōt kadedelok katak ko ilo kabijuknen im kiki inemmon in boñ.
· Kōnono ippãn rikaki ro ñe kwōj loe an kajju wōr oktak ilo mwil ko. Menin emaroñ itok jen an wōr men eo ej walok ilo jikuul.
· Kajjitōk jipañ jen wōpija ro an jikuul eo, būrokraam ko rej kōmman ãlikin jikuul, pãrōn ro jet, ak doulul ko ilo jukjukin pãd eo ñe ewōr abañ bōk ajri eo nejum ñan jikuul.
	
	
	



image1.jpg




image2.png




image3.svg
   


image4.png




image5.svg
           


